
          Epidemik prosesin hərəkətverici
                              qüvvələri 
Epidemik prosesin əsas hərəkətverici qüvvələrini onun 3 mütləq şərtinin (infeksiya mənbəyi, yoluxma amilləri, həssas orqanizm) qarşılıqlı təsirinin cəmi, sosial şərait və coğrafi mühitin əlverişli amilləri təşkil edir. 
Yoluxucu xəstəliklərin cəmiyyətdə yayılması və onların profilaktikası və ləğv edilməsində sosial şəraitlər mühüm rol oynayır. Onların içərisində aşağıdakı sosial şərait elementləri əsas yer tutur:
- əhalinin iqtisadi fəaliyyətinin xarakteristikası (sənaye, kənd təsərrüfatı, ticarət, xüsusi peşələr) və iqtisadiyyatın coğrafiyası; 
- əhalinin maddi təminatının dərəcəsi və ümumi sanitariya mədəniyyətinin səviyyəsi; 
- iş prosesləri zamanı və məişətdə insanların ünsiyyət formaları; 
- əhalinin sıxlığı və yerləşmə xüsusiyyətləri (yaşayış məntəqələrinin tipləri, mənzillərin xarakteri); 
- yaşayış məntəqələrinin abadlıq səviyyəsi (su təchizatının tipləri, su təmizləyici sistem və s.); 
- əhalinin məişət xüsusiyyətləri, tarixən formalaşmış adət və ənənələri; 
- nəqliyyat yolları şəbəkəsi, nəqliyyatın üstünlük təşkil edən növləri, nəqliyyat əlaqələrinin xarakteristikası; 
- əhalinin demoqrafik göstəriciləri (doğum, ölüm); 
- miqrasiya proseslərinin səciyyəsi; 
- səhiyyənin vəziyyəti, tibb elminin, eləcə də epidemiologiya və onunla əlaqəli sahələrin (gigiyena, mikrobiologiya, virusologiya, yoluxucu xəstəliklərin klinikası və s.) inkişaf səviyyəsi. 
Sosial şəraitlər epidemik prosesin bütün elementlərinə, xüsusilə infeksiya mənbəyi və yoluxma mexanizminə təsir edir. İnsanın yoluxucu xəstəliklərinin təkamülündə sosial amillərin əhəmiyyəti aydın görünür. coğrafi mühit amilləri ilə yanaşı, sosial yaşayış şəraiti də epidemik prosesin əsas hərəkətverici qüvvəsidir, onun təsiri altında törədicinin bioloji xassələri, yoluxma mexanizmi, infeksiya mənbəyinin – ev və vəhşi heyvanların bioloji xüsusiyyətləri, eləcə də insanların həyat tərzi dəyişilir. Bir sözlə, yoluxucu xəstəliklərin epidemiologiyası dəyişir. Epidemik prosesin kəmiyyət və keyfiyyətcə dəyişməsi cəmiyyətin tarixi inkişaf mərhələrinə uyğun baş verir. Sosial şəraitlərin epidemik prosesin əsas hərəkətverici qüvvələri kimi qəbul edilməsi elmi mahiyyətindən başqa, yoluxucu xəstəliklərə qarşı effektiv mübarizə tədbirlərinin işlənib hazırlanmasında təcrübi təbabət üçün geniş perspektivlər açır. 
V.D.Belyakov epidemik prosesi bir-birilə sıx qarşılıqlı əlaqəsi olan 3 bölmədən (yarımsistem) ibarət sistem kimi nəzərdən keçirir. 
Birinci bölmə (yarımsistem) – epidemik prosesin amillərinin (bioloji, sosial, təbii), onun inkişafının səbəb və şəraitləri. 
    İkinci bölmə (yarımsistem) – epidemik prosesin inkişaf mexanizmi (özünütənzimləmə, yoluxma mexanizmi, təbii-ocaqlılıq nəzəriyyələri). 
Üçüncü bölmə (yarımsistem) – epidemik prosesin aşkar olunması (yoluxucu xəstəliklərin ərazidə, insanlar arasında müəyyən vaxtda yayılması). 
Alimə görə, epidemik prosesin təzahürlərində insanların təbii və sosial yaşayış mühitləri əhəmiyyətli rol oynayır. Parazitar sistemlərin özünütənzimləmə nəzəriyyəsi əsasında V.D.Belyakov epidemik prosesin daxili tənzimlənməsinin 4 müddəasını müəyyən etmişdir: 
1) bir-birinə münasibətlərinə görə parazit və sahib populyasiyalarının genotipik və fenotipik heterogenliyi; 
2) bir-biri ilə qarşılıqlı təsirdə olan populyasiyaların bioloji xüsusiyyətlərinin qarşılıqlı dəyişkənliyi; 
3) epidemik prosesin qeyri-bərabər inkişafını müəyyən edən parazit populyasiyasının fazalı yenidənqurulması; 
4) epidemik prosesin fazalı yenidənqurulmasında sosial və təbii şəraitlərin tənzimedici rolu. 
Bölmələr bir-biri ilə sıx əlaqədədir. Epidemik proses yalnız səbəblərin təsirini müəyyən edən şəraitlər olduqda təzahür edir. Problem kifayət dərəcədə öyrənildikdə müəyyən şəraitlərdə epidemik prosesin təzahürlərini proqnozlaşdırmaq mümkündür. Eyni zamanda təhlil və müqayisə yolu ilə epidemik prosesin təzahürlərini xarakterizə edən rəqəm materiallarının və onun inkişaf mexanizmini göstərən məlumatların əsasında səbəblərin təsirini müəyyən edən konkret şəraiti aşkar etmək olar. Epidemik prosesin təzahür formalarını proqnozlaşdırmaq üçün yoluxma amillərini və inkişaf mexanizmini bilmək lazımdır. Epidemik prosesin xüsusiyyətlərinə dair məlumatların və onun inkişaf mexanizmi haqqında biliklərin əsasında epidemik diaqnostika (epidemioloji prosesin inkişafını müəyyən edən amillərinaydınlaşdırılması) həyata keçirilir. 
Epidemik prosesin əsas amilləri bunlardır: bioloji, sosial, təbii. Onlardan birincisi səbəb, digərləri isə epidemik prosesin fasiləsiz inkişafını təmin edən şərait kimi çıxış edir. Buna görə də biz epidemik prosesin amillərini ayrıca təsvir etməklə yanaşı,
